	Lidhja nr. 1
REGJISTRI I KËRKESAVE DHE PËRGJIGJEVE 


	Nr. Rendor [footnoteRef:1] [1:  Numri rendor i kërkesave të regjistruara në Regjistrin e Kërkesave dhe Përgjigjeve] 

	Data e kërkesës[footnoteRef:2] [2:  Data e regjistrimit të kërkesës] 

	Objekti i kërkesës[footnoteRef:3] [3:  Përmbledhje e objektit të kërkesës duke u anonimizuar sipas parashikimeve ligjore në fuqi] 



	Data e përgjigjes[footnoteRef:4] [4:  Data e kthimit të përgjigjes] 

	Përgjigje[footnoteRef:5] [5:  Përmbajtja e përgjigjes duke u anonimizuar sipas parashikimeve ligjore në fuqi] 


	Mënyra e përfundimit të kërkesës[footnoteRef:6] [6:  Përgjigja jepet E plotë/ E kufizuar/ E refuzuar/E deleguar] 

	Tarifa[footnoteRef:7] [7:  Kosto monetare e riprodhimit (kur është rasti dhe e dërgimit) të informacionit të kërkuar sipas tarifave të publikuar nga autoriteti publik.] 




	1.
	24.12.2025
	Informacion mbi vlerën e shpenzuar për bileta avioni dhe akomodim për udhëtimet jashtë shtetit të realizuara për periudhën 01.01.2025-23.12.2025 nga përfaqësues të Ministrive dhe Kryeministrisë?
Destinacionet, aktivitetet dhe kush ka udhëtuar.
Kopje e dokumenteve
	06.01.2026
	Agjencia për Media dhe Informim (MIA) nuk disponon informacion të detajuar financiar apo administrativ lidhur me proceset e prenotimit të biletave të udhëtimit, akomodimit, kostot përkatëse, destinacionet konkrete, listat e punonjësve pjesëmarrës apo axhendat dhe aktivitetet specifike të zhvilluara jashtë vendit nga ministritë apo nga Kryeministria. Këto të dhëna administrohen drejtpërdrejt nga institucionet përkatëse, në përputhje me kompetencat e tyre ligjore dhe me fushat që ato mbulojnë.
Roli dhe funksioni i MIA-s, i cili lidhet me koordinimin dhe komunikimin publik të veprimtarisë institucionale, nuk përfshin administrimin e dokumentacionit financiar, logjistik apo të agjendave zyrtare të udhëtimeve të ministrive apo institucioneve të tjera të linjës.
Për këtë arsye, për një informacion të plotë, të detajuar dhe zyrtar sipas elementeve të kërkuara në kërkesën tuaj, ju sugjerojmë t’i drejtoheni drejtpërdrejt institucioneve dhe ministrive përkatëse, të cilat janë autoritetet kompetente për vënien në dispozicion të këtyre të dhënave, në përputhje me legjislacionin në fuqi për të drejtën e informimit.
	E plotë
	0

	2.
	05.01.2026
	Kopje të dokumentacionit zyrtar lidhur me zbatimin e detyrave të Strategjisë Kombëtare kundër Ndërhyrjeve të Huaja dhe Dezinformimit 2025–2030 për institucionin tuaj në 6 muajt e parë pas hyrjes në fuqi.
(1) Plani i punës/planin e veprimit të institucionit tuaj (nëse ka) për zbatimin e masave ku jeni përgjegjës sipas Udhërrëfyesit të Strategjisë;
(2) Urdhrin/vendimin për ngritjen e strukturës së posaçme ose caktimin e një personi përgjegjës për zbatimin e Strategjisë dhe masave përkatëse;
(3) Buxhetin e parashikuar dhe/ose shpenzimet e planifikuara/realizuara për masat e nevojshme për zbatimin e Strategjisë (për periudhën 6-mujore të parë), nëse ka;
(4) Dokumentacionin mbi publikimet/informimet periodike mbi gjendjen e ekonomisë vendase në raport me kapitalet dhe investimet e huaja.

	06.01.2026
	Strategjia Kombëtare kundër Ndërhyrjeve të Huaja dhe Dezinformimit 2025–2030, përcakton një qasje të integruar shtetërore për parandalimin, identifikimin dhe adresimin e dezinformimit dhe ndërhyrjeve të huaja në hapësirën informative, në funksion të mbrojtjes së demokracisë, sigurisë kombëtare dhe interesit publik.
Në këtë kuadër, Agjencia për Media dhe Informim, referuar si AMI, në Udhërrëfyes është ngarkuar me përgjegjësi të drejtpërdrejta në lidhje me:
• koordinimin ndërinstitucional në fushën e komunikimit strategjik;
• monitorimin dhe analizën e hapësirës informative;
• ndërtimin dhe forcimin e kapaciteteve institucionale për identifikimin dhe kundërvënien ndaj dezinformimit;
• komunikimin publik të bazuar në burime zyrtare dhe të verifikuara.
Angazhimi i AMI-së reflektohet kryesisht në Objektivat II, III dhe IV të Udhërrëfyesit të Strategjisë, të cilat lidhen me monitorimin e ekosistemit informativ, rritjen e kapaciteteve dhe bashkëpunimin ndërinstitucional e ndërkombëtar.
Aktualisht, Agjencia për Media dhe Informim masat për zbatimin e Strategjisë i ka integruar në planet vjetore të punës së Agjencisë, në funksion të objektivave të saj ligjore dhe institucionale.
Këto masa ndërtohen mbi praktikat ekzistuese të monitorimit dhe analizës së medias, të cilat në rastin e institucionit tonë kryhen në kohë reale, përmes kanaleve të komunikimit dhe informacionit, sipas profilit dhe ndahet me institucionet e tjera përmes drejtorisë respektive dhe zëdhënësve të komunikimit. Kjo nuk është vetëm në rastet e FIMI-t, por në të gjitha rastet kur ka dezinformim apo keqinformim apo mungesë informacioni në mënyrë të tillë që institucionet, përfshirë dhe Këshillin e Ministrave të jenë të informuara ose të bëjnë reagimet e nevojshme.
 
Struktura përgjegjëse / personi përgjegjës
Keqinformimi dhe dezinformimi trajtohen nga Drejtoria e Informimit të Institucioneve, Hulumtimit dhe Përmbajtjes, pranë Agjencisë për Media dhe Informim, përmes:
-Sektorit për Informimin e Institucioneve, i cili ndjek dhe evidenton raportimet mediatike dhe narrativat problematike;
-Sektorit për Hulumtimin dhe Përmbajtjen, i cili analizon përmbajtjen mediatike përmes verifikimit të burimeve dhe fakteve, si dhe identifikon narrativa të dezinformimit.
Koordinatorja e kësaj Drejtorie është caktuar si përfaqësuese e AMI-së dhe e Republikës së Shqipërisë në mekanizma ndërkombëtarë të bashkëpunimit, përfshirë: NATO Rapid Response Group Community of Interest Portal (NRRG) dhe NRRG Signal Group, si dhe në takime dhe trajnime të zhvilluara në kuadër të bashkëpunimit me NATO-n.
 
Buxheti dhe shpenzimet
Aktivitetet përkatëse janë mbuluar përmes buxhetit ekzistues të AMI-së, në kuadër të funksioneve të saj të rregullta dhe kryerjes së misionit të institucionit. Shpenzimet lidhen kryesisht me kapacitete njerëzore që janë pjesëmarrësit në aktivitete ndërkombëtare, trajnime dhe veprimtari ndërgjegjësuese.
 
Informimi dhe publikimet
AMI kontribuon në mënyrë të vazhdueshme në informimin e publikut përmes:
-komunikimit në kohë reale në rrjetet sociale dhe kanalet zyrtare;
-bashkëpunimit të drejtpërdrejtë me gazetarët dhe median;
-shpërndarjes së informacionit të verifikuar mbi nisma, vendime, reforma dhe qëndrime të institucioneve qeveritare.
Informacionet dhe analizat e përftuara nga mekanizmat ndërkombëtarë (NRRG, NATO, EEAS) dhe nga monitorimi i brendshëm u shpërndahen zëdhënësve të AMI-së pranë ministrive përkatëse, së bashku me memo analitike mbi narrativa dezinformuese, përfshirë ato që lidhen me Shqipërinë, Kosovën, NATO-n, SHBA-në dhe BE-në.
 
Ndërtimi i kapaciteteve dhe ndërgjegjësimi publik
Në vijim të detyrimeve që burojnë edhe nga Kapitulli 31 – Politika e Përbashkët e Jashtme dhe e Sigurisë, Masa nr. 5: Për fuqizimin e mëtejshëm të kapaciteteve njerëzore, AMI do të zhvillojë më tej një plan trajnimesh profesionale me partnerë ndërkombëtarë që veprojnë në këtë fushë si Hybrid Centre of Excellence, OECD Information Lab, apo struktura të tjera homologe në vende rajonale dhe europiane që përballen me FIMI.
AMI ka intensifikuar përpjekjet për rritjen e kapaciteteve profesionale përmes:
-pjesëmarrjes së përfaqësuesve të saj në konferenca dhe aktivitete ndërkombëtare, Konkretisht: Dy përfaqësues të MIA-s morën pjesë në “Konferencën Analitike mbi kërcënimet nga manipulimi dhe ndërhyrja e huaj në informacion” organizuar nga NATO dhe EEAS, në datat 8-10 shtator në Bruksel.
-angazhimit në forume si Klubi i Venecias (COV). Konkretisht: Në muajin dhjetor Drejtori i Përgjithshëm mori pjesë në mbledhjen plenare të Klubit të Venecias (COV), ku u diskutua rreth komunikimit, roli të digjitalizimit, inteligjenca artificiale dhe përpjekjeve për të luftuar dezinformimin.
-zhvillimit të fushatave ndërgjegjësuese për të rinjtë, studentët dhe nxënësit, me fokus rritjen e edukimit mediatik dhe aftësive për të identifikuar lajmet e rreme. Konkretisht: Deri më tani janë zhvilluar takime me studentët e Fakultetit Histori-Filologji dhe përgjatë muajve në vijim do të organizohen takime të tjera me studentët e gazetarisë, nxënësit e shkollave të mesme, si dhe me studentë të arsimit të lartë në universitet publike dhe private.
Agjencia për Media dhe Informim vijon të kontribuojë në mënyrë aktive në zbatimin e Strategjisë Kombëtare kundër Ndërhyrjeve të Huaja dhe Dezinformimit 2025–2030, në përputhje me kompetencat e saj ligjore dhe institucionale, duke garantuar transparencë, koordinim dhe informim të bazuar në burime të sigurta dhe të verifikuara.

